
12-нче уртанчылар тѳркемендә сөйләм теленнән 
оештырылган белем бирү эшчәнлегенең план-конспекты
Темасы:  «Татар халык ашлары»
	








                Эшне башкарды:
                              12-нче төркем тәрбиячесе
                                     Исламова Ләйсән θлфәт кызы





                                                   Яр Чаллы шәhәре, 2020нче ел.
12-нче уртанчылар тѳркемендә сөйләм теленнән 
оештырылган белем бирү эшчәнлегенең план-конспекты
Темасы:  «Татар халык ашлары»
Эшчәнлекнең максаты: Балаларның сөйләмен көнкүрешкә кагылышлы сүзләр һәм халык авыз иҗатын кулланып баету. 
Бурычлар: 1. Балаларның эшчәнлек барышында бәйләнешле сөйләм телен үстерү. 
                     2. Балаларда бер-берсенә карата игътибарлылык, ярдәмләшү һәм дуслык, үзара хөрмәт хисләре тәрбияләү.
                      3. Балаларның  татар халык ашлары турында белемнәрен киңәйтү.
Сүзлек эш. Актив сүзлек: өчпочмак, чәк-чәк, самовар.
 Пассив сүзлек: минем әнием өчпочмак пешерә, өчпочмак пеште, өчпочмак бик тәмле.
Җиһазлар: модуль “кухня”, уенчык савыт-саба, татар халык ашлары рәсемнәре, татар халык ашлары муляҗы, кәгазь салфеткалар, өстәлне бизәргә чәчәк, магнитофон, самовар, почта, хат.
ОББЭ структурасы:
I.Кереш өлеш.
Максат: кызыксыну уяту, эмоциональ настрой бирү.
1. Исәнләшү.
2. Сюрприз моменты “Алсу һәм Мараттан  хат килү”.

II.Төп өлеш.
Максат: программа эчтәлеге бурычларын тормышка ашыру.
1. Алсу һәм Мараттан хат уку, әңгәмә.
2.  Сүзле уен: “Уйлап, әйт”.
3. Сүзле уен: “Әйе, юк”
4. Аз хәрәкәтле уен: “Түбәтәем”
5. Аз хәрәкәтле уен: “Самовар”
6. Өчпочмак әвәләү.
7.Физминутка “Кунаклар”
           III.  Йомгаклау.
Максат: эшчәнлеккә йомгак ясау, нәтиҗәләр чыгару.
Эшчәнлек барышы:
I. Кереш өлеш:
Тәрбияче: Балалар, кунаклар белән, елмаеп, исәнләшик.
Балалар:  Исәнмесез!
Тәрбияче:туган илебез белән дә исәнләшик.
Балалар:  Саумы, кояш, саумы һава, саумы иртә, саумы туган ил!
Тәрбияче: Мин бүген иртән почтаны караган идем, анда хат килгән, укыйм әле хатны: “Исәнмесез, нәни дусларыбыз, сезгә Алсу белән Марат язалар. Хәлләрегез яхшымы? Без сезнен төркемгә кунакка килэсебез килә”.
II. Төп өлеш:
 Тәрбияче: Алсу белән Маратның сезгә кунакка киләбез диләр. Аларны кунакка чакырабызмы?
Балалар:  Әйе, чакырабыз.
Тәрбияче: Ә сез әниләрегез белән өйдә кунаклар чакырасызмы?
Балалар:  чакырабыз.
Тәрбияче: Сезнен әниләрегез, әбиләрегез кунаклар чакырганда тәмле-тәмле ризыклар нинди ризыклар пешерәләрме? Нинди ризыклар пешерәләр?
Балалар: өчпочмак, чәк-чәк, бәлеш.
Тәрбияче: Сезнең әниләр, әбиләрегез татар халык ашлары пешерә белә икән. Бездә Алсу белән Маратны татар халык ашлары белән сыйларбызмы?
Балалар:  Әйе.
Тәрбияче: Ярый. Башта без әбиләребез электән үк тәмле итеп пешерә торган ризыклар белән якынрак танышырбыз, искә төшерербез, уеннар уйнап алырбыз. Әйдәгез “Уйлап, әйт” уенын уйнап алыйк. Мин сезгә бер ризыкның нинди икәнен сөйләп бирәм, сез мина искә төшереп әйтерсез, нинди ризык турында сүз барганын. (уен барышы: ул баллы, тәмле, түгәрәк һәм зур. Бу ризыкны чәй белән бирәләр. Балаларның җавабы: ул гөбәдия).
Тәрбияче: Ә хәзер “Әйе, юк” уенын уйнап алыйк. Мин сезгә ризыкны әйтәм, әгәр дөрес әйтсәм, әйе дип әйтәсез, дөрес әйтмәсәм, мине дөреслисез. (уен барышы: тәрбияче күрсәтә ризык рәсеме. Бу өчпочмак? Балаллар җавабы).
Тәрбияче: Булдырдыгыз, балалар. Әйдәгез тагын бер уен уйнап алабыз, җырлап та алырбыз. Җыр беткәч, кемдә түбәтәй кала, шул уртага чыгып, бер татар халык ризыгы турында сөйли. Шулай уен дәвам итә.            

                                                      “Түбәтәем” уены 
                                Түбәтәем, түбәтәй матур бизәкләр төшкән
                                Кем башына утырса да, йөзенә бик килешә.
Тәрбияче: Алга таба тагын бер кызыклы “Самовар” уен уйнап алырбыз. Уен барышында өстәлне кунаклар килүенә әзерләп тә куярбыз. Әйдәге “самовар” сайлыйбыз, санамыш әйтәбез.
 Бала:  Әке-пәке, кыек сәке, майлы ботка эремчек, син калып тор, энем чык.  (Самовар сайлана, утырып торучы балаларга татар халык ризыклары рәсемнәре таратыла. Самовар булып сайланган бала: “Чәй эчергә килә, килә.. чәк-чәк килә” дип әйтә. Чәк-чәк рәсеме тоткан бала чыгып: “Бу чәк-чәк” дип әйтә һәм чәк-чәк муляҗын табып,  өстәлгә куя. Уен шулай дәвам итә. Уен ахырында тәрбияче бер ризыкның өстәлдә булмаганына игътибар итә. Балалар кайсы ризыкның җитмәгәнен искә төшереп әйтәләр.                                              
 Тәрбияче: Балалар, әйтегез әле, кайсы ризык өстәлдә җитми икән?
 Балалар: Өчпочмак.
Тәрбияче: Дөрес, балалар. Бергәләп пешерәбезме өчпочмак?
  Балалар: пешерәбез.
 Тәрбияче: Ярый, балалар. Әйдәгеә өстәл янына килегез. Өчпочмак пешерер өчен безгә камыр кирәк булыр. Ә камырның эченә без нәрсә салабыз, исегездәме?
 Балалар: Ит, суган, бәрәңге. 
 Тәрбиче: Менә без камырны алабыз, эченә салабыз ит, суган, бәрәңге. Хәзер әйтегез өчпочмак нинди формада?
 Балалар: өчпочмак формасында.
 Тәрбияче: Дөрес, без хәзер өчпочмак формасы әвәлибез. Як-якларын күтәреп чыгабыз һәм өч ягын да беркетеп чыгабыз.(Әвәләп бетергәч) Әйдәгез, әзер өчпочмакларны мин мичкә куям. Һәм өчпомакларыбыз пешкәнче ял итеп алыйк.
                                                        “Гөлбакча” бакчасына
җыелды татлы ашлар
Гөбәдия, бәлешләр
 пәрәмәч, өчпочмаклар.
Иң кадерле икмәк тә,
Табын яме чәк-чәк тә.
Утыралар тезелеп,
кабарып, өстәл тулып.
Тәрбияче: Безнең өчпочмаклар пешкәндер, хәзер мин аларны алам. Карагыз, өчпочмаклар нинди матур, тәмле булып пешкәннәр. Алсу белән Марат килеп тә җиткәннәр. Айлина, өчпочмакларны өстәлгә куйсаң да була. (бала өчпочмак муляҗын өстәлгә куя) 
 Тәрбияче: Өстәлебез безнең әзер. Алсу белә Маратка сезнең ризыкларыгыз бик тә ошады. Алар сезгә рәхмәт әйтәләр. Алар да күчтәнәч алып килгәннәр сезгә. Аларга рәхмәт әйтик.
Балалар: Рәхмәт, сезгә!
 III. Йомгаклау.
 Тәрбияче: Балалар, Алсу, Марат  чәй эчә торсыннар. Без түгәрәккә матур итеп басыйк. Әйтегез әле, без буген  кемнәрне кунакка чакырдык?
  Балалар: Алсуны, Маратны.
Тәрбияче: Без нинди уеннар уйнадык?
Тәрбияче: Без нинди татар халык ашы пешердек?
Балаларның җаваплары.
Сез бик матур итеп катнаштыгыз бу эшчәнлектә. Молодцы. Алсу белән Марат та сезгә рәхмәт әйтәләр. Шуның белән безнең эшчәнлек тәмам.





 
 
